Bildu-Nafarroa parlamentu-taldeko foru parlamentari Koldo Amezketa Díaz jaunak publizitate instituzionalaren arloko hainbat gairi buruz idatziz erantzuteko egindako galderari dagokionez (PES-00131), hau erantzun du Nafarroako Gobernuko Kultura, Turismo eta Erakunde Harremanetako kontseilariak: 
Erantsi diren dokumentuetan ageri dira kanpo-kontratazioaren bidez sortu, egin edo bete behar izan diren publizitate, propaganda edo bestelako kanpainetako gastuen urteko zenbatekoak, 2003tik 2011ra bitarteko ekitaldietakoak, eta zenbateko horien xehakapena urtez urte, Gobernuko departamentuen artean banatuta. 
Gainera, ekitaldi horietako kanpainetan 6.000 eurotik gorako gastua izan duten jarduketen zerrenda erantsi da. Hori dela eta, zehaztu beharra dago taula horretan jaso beharreko publizitate kanpainatzat jo direla bolumen ekonomiko jakin bat gainditu eta hedabide bat baino gehiago (prentsa, irratia, liburuxkak, kartelak etab.) erabili dituztenak. 

Ez dira fitxategian berariaz eta banaka jaso iragarki solteak, prentsan behin bakarrik argitaratu direnak, litekeena izan arren, beren tamainagatik, galderan aipatutako zenbatekoa gainditzea. 
Ez dira banaka jaso 6.000 euroko zenbatekoa gainditzen duten desjabetzeei buruzko iragarkiak ere, eta hala gerta daiteke obra publiko handien proiektuetan. Ildo horretan gogora ekarri behar da Foru Komunitateko Administrazioak ezin duela erabaki horrelako iragarkiak argitaratzea edo ez argitaratzea; nahitaez argitaratu behar ditu legearen aginduz. 
Nafarroako Gobernuaren eta haren erakunde autonomoen publizitate instituzionalaren kudeaketa (diseinua eta kontratazioa) publizitate agentziei esleitzen zaie lehiaketen bidez: lehiaketa horietako bat abisuen publizitate arruntari dagokio (testu hutsez osatutako iragarkiak, besteak beste kontratazioen, desjabetze prozeduren edo laguntzak emateko deialdietako epeen berri ematen dutenak) eta beste bat sormenezko publizitateari, hau da, testuaz gain irudi edo diseinuren bat duten iragarkiei. Publizitatearen arloko kontratu guztiak urteroko bi lehiaketatan metatu dira, eta horrela deskontu handiak eta prezio onak lor daitezke publizitatearen kontratazioan eta diseinuan. 
Galderan aipatutako aldian honako agentzia hauek jaso dituzte esleipenak: 

(*) Lehiaketa publikoaren bidez esleitu ziren hiru kanpaina hauek izan ezik: PFEZaren aitorpenaren kanpaina eta hauteskundeetan botoa ematea sustatzeko kanpaina, Intro Comunicación y Publicidad S.A.ri esleituak, eta tabakoaren kontsumoaren aurkako kanpaina, Suivant e Imaginarte agentziari esleitua. 

(**) PFEZaren aitorpenaren kanpaina izan ezik; horretarako lehiaketa egin zen berariaz eta Intro Comunicación y Publicidad S.A.ri esleitu zitzaion. 

Hori guztia jakinarazten dizut, Nafarroako Parlamentuko Erregelamenduaren 194. artikulua betez. 

Iruñean, 2012ko urrian

Kultura, Turismo eta Erakunde Harremanetako kontseilaria:  Juan Luis Sánchez de Muniáin Lacasia

